
   
 
 

21. august 2013 
 
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

Naalakkersuisut apeqqutit kollegialiornissaq pillugu:  

1. Naalakkersuisut uppernarsarsinnaanerlugu piffissami 2010‐miit 2013‐mut – 
naalakkersuisoqatigiit IA, Kattusseqatigiit Partiiat Demokraatillu Aningaasanut Inatsimmut 
akisussaagallarmata –  500 millioner koruunit atorneqarsimammata kollegialiornermut? Apeqqut 
Aappimik imaluunniit Naaggamik akeqquneqarpoq.  

2. Naalakkersuisut uppernarsarsinnaanerlugu, parti Siumut 2010‐miit 2013‐mut Aningaasanut 
Inatsisissamut itigartitsilluni taasisarnikuummat? Apeqqut Aappimik imaluunniit Naaggamik 
akeqquneqarpoq.  

3. Naalakkersuisut uppernarsarsinnaanerlugu 2014‐mut Aningaasanut Inatsisissami 
takuneqarsinnaammat, ukiuni sisamani tulliuttuni kollegialiortiternermut Naalakkersuisut 60 
mio. koruunit atorniarmatigit (2014‐mi atorneqarniarput 15 mio. koruunit 2015‐milu 45 mio. 
koruunit). Apeqqut Aappimik imaluunniit Naaggamik akeqquneqarpoq.  

4. Naalakkersuisut Demokraatit isumaqatiginerlugit oqarmata 500 mio. koruunit 60 mio. koruuninit 
qaffasinnerungaatsiartut? Apeqqut Aappimik imaluunniit Naaggamik akeqquneqarpoq.  

 (Inatsisartunut ilaasortaq Palle Christiansen, Demokraatit) 
 
Tunngavilersuut 
Ilinniartitaanermut Naalakkersuisoq (Siumut) sisamanngornermi ulloq 15. august unnukkut tusagassiutinut 

nalunaarummik nassiussivoq uanga timikkut tarnikkullu unatarneqaatigisannik. Paasisinnaavara Nick 

Nielsen isumaqartoq ilisimasallit akerlilersorikka, ajortussarsiorama aamma oqaatsikka 

ataqatigiinngimmata.  

 

Nick Nielsen kamaammertissimagunarpara, Naalakkersuisut qanoq pingaarnersiuiniarnersut 

apeqqutigigakku. Uani pisumi eqqissillunga oqaatigaara, Naalakkersuisut kollegialiortiternissamut 

iliuuseriniagaat annikippallaartut.  

 

Akuerisinnaavara Siumup arlaannik pisuutippanga – uangami inuttut Demokraatillu partiitut tamanna 

sungiusimareerparput. Akuerisinnaanngilluinnarparali Naalakkersuisunut ilaasortap tusagassiutinut 

tamanut nalunaarut atorlugu kusanaalluinnartumik inuit pututinniarsarimmagit.  

 

Tamannalu pissutaavoq maannakkut Naalakkersuisunut ajornanngitsunnguanik sisamanik 

apeqquteqarninnut akineqarsinnaasunik uinngiarsualaartunnguamik Aappimik.  Akissutit 

takutikkumaarpaat kikkut kollegialiortiternernut pingaartitsinersut kikkullu pingaartitsinnginnersut. 

 

Apeqqutit akeqquneqarput tigusineraniit ullut sulliviit naliginnaasut qulit qaangiutsinnagit, 

ajornanngingaaramilli suliarinerat minuttinik marlunnik sivisunerusariaqanngilaq.  



   
 
 
 

 

 


